
REAL IQTISODIYOT KORXONALARI SAMARADORLIGINI BAHOLASH 

USLUBLARINI TAKOMILLASHTIRISH YO’LLARI 

 

Xolmirzayeva Gulrux Akbarovna 

Samarqand iqtisodiyot va servis instituti oʻqituvchisi 

Nabiyeva Umeda Valizoda 

Iqtisodiyot ta’lim yo‘nalish 3 bosqish talabasi 

 

Anatatsiya: Ushbu maqola real iqtisodiyot korxonalari samaradorligini baholash 

yo‘llari yoritib berilgan. 

Kalit so’zlar: Real iqtisodiyot, axborot komunikatsiya, samaradorlik, baholash, 

korxonalar,raqamli biznes. 

Аnnotation: his article explores ways to assess the efficiency of real economy 

enterprises. 

Key words:  Real economy, information and communication, efficiency, assessment, 

enterprises, digital business. 

Kirish. Real iqtisodiyot korxonalari faoliyati bugungi kunda raqamli 

iqtisodiyotga chambarchas bog‗lanib jadal suratlar bilan o‗smoqda. Biz texnologik 

inqilob davrida yashayapmiz, bu bizning yashash, ishlash va bir-birimiz bilan o‗zaro 

munosabatimizni tubdan o‗zgartiradi. Darhaqiqat, bugun ko‗z o‗ngimizda to‗rtinchi 

sanoat inqilobi ro‗y bermoqda, ya‘ni inson ehtiyojlarini ishlab chiqarish va xizmat 

ko‗rsatishda kiberfizik tizimlarning keng miqyosda joriy etilishining guvohi 

bo‗lmoqdamiz. Bu esa, mutaxassislar bashorat qilganidek, hayotimiz rivojiga, ko‗p 

tarmoqli, turli hajmdagi korxonalar faoliyatiga, butun iqtisodiyotga tubdan ta‘sir 

ko‗rsatmoqda. Bu borada ushbu inqilob iqtisodiyotning real sektoriga va umuman 

jamiyatga qanday ta‘sir qiladi degan savol vujudga kelmoqda. 

Hozirgi vaqtda raqamli texnologiyalar - ya‘ni yaqin kelajak texnologiyalarining 

tarqalishi taraqqiyotning boshlanishini tavsiflovchi omilga aylandi. Biz axborot 

texnologiyalarining inson hayotining barcha jabhalariga faol kirib borayotganiga guvoh 

bo‗lmoqdamiz. Ko‗z o‗ngimizda axborot jamiyati yaratilib, raqamli iqtisodiyotga 

bosqichma-bosqich o‗tilmoqda. Hozirgacha raqamli iqtisodiyot tushunchasining yagona 

talqini mavjud emas. ―Raqamli iqtisodiyot‖ konsepsiyasining xilma-xil talqin qilinishi 

raqamli iqtisodiyotning turli jihatlarini aks ettirishi bilan bog‗liq. Umuman olganda, 

axborot-kommunikatsiya texnologiyalarini qo‗llash bozor iqtisodiyoti sub‘ektlari 

o‗rtasida amalga oshirilayotgan munosabatlarning ma‘lum bir ijtimoiy-iqtisodiy tizimi 

sifatida raqamli iqtisodiyotning ajralmas xarakteristikasini shakllantirishga imkon 

beradi. 

Tahlil va natijalar. Iqtisodiyotning turli jabhalarini raqamlashtirish - ishlab 

chiqarish omillariga bo‗lgan talabning o‗zgarishiga olib keladi. Raqamli texnologiyalar 

va unga tegishli yangi biznes modellar ta‘sirida nafaqat alohida tarmoqlar, balki 

iqtisodiyotning butun tuzilmasi va tarmoqlararo o‗zaro hamkorlikni tashkil etish 

jarayonlari ham o‗zgarmoqda. Bugungi kunda, mamlakatimizda raqamlashtirishni faol 

rivojlantirish, barcha tarmoqlar va sohalarda, eng avvalo, davlat boshqaruvi, iqtisodiyot, 

ta‘lim, sog‗liqni saqlash, qishloq xo‗jaligi va statistika sohalariga zamonaviy axborot-

kommunikatsiya texnologiyalarini keng joriy etish bo‗yicha kompleks chora-tadbirlar 

amalga oshirilmoqda. Raqamli iqtisodiyotga o‗tish sharoitida ham real sektor 

korxonalari samaradorligini oshirish masalasi dolzarb ahamiyat kasb etib turibdi. Ushbu 

sharoitning o‗ziga hos xususiyatlarini ko‗rib chiqish maqsadga muvofiq hisoblanadi. 

Raqamli iqtisodiyotni 2 ta asosiy tamoyillar asosida tasavvur etish mumkin, ya‘ni – 

samaradorlikni oshirish va «Raqamli korxonalar»ni yaratish. Samaradorlikni oshirish. 

Biznesda yoxud tadbirkorlikda ma‘lumotlarni raqamlashtirish harajatlarini kamaytiradi, 

foydani oshiradi va iqtisodiy rivojlanish sur‘atlarini ko‗tarilishiga olib keladi. 

Kompaniyalar faoliyati raqamlashtirilgandan so‗ng, ular o‗z texnologiyalarini 

iqtisodiyotning turli sohalarida ilgari so‗rishga qodir ekanliklarini anglaydilar. Bu, o‗z 

navbatida, kamroq harakat talab qiladi, chunki «didjitalizatsiya» to‗siqlarni engib 

o‗tishga va iqtisodiyotning yangi segmentiga kirishga yordam beradi. Ma‘lumotlarning 

raqamlashtirilishi bilan bozor iqtisodiyoti ham sezilarli o‗zgarishlarga uchraydi. Hozirgi 

kunda ko‗plab kichik kompaniyalar eng kam harajat bilan etakchilar qatoriga kirish 

imkoniga ega. ―Raqamli korxonalar‖. Bunday tashkilotlar bulutli texnologiyalar 

yordamida ishlab chiqilgan va masofaviy faoliyat olib boruvchi ishchi guruhlardan 

tashkil topgan.  

Bugunda tadbirkorlar «Raqamli biznes»da faoliyat yurita olmas ekan bunday 

iqtisodiyotda samarali natijalarga erishish juda qiyin bo‗ladi. Shuning uchun rivojlangan 

va rivojlanayotgan mamlakatlarda etakchi kompaniyalar tobora bulutli xizmatlarga 

murojaat qilmoqdalar. Bulutli xizmatlarni ko‗rsatuvchi kompaniyalar joylashgan 

mamlakatlarning iqtisodiyoti ham rivojlanib bormoqda. Mamlakatimizda 

raqamlashtirishni faol rivojlantirish, barcha tarmoqlar va sohalarda, eng avvalo, davlat 

boshqaruvi, ta‘lim, sog‗liqni saqlash, geologiya va qishloq xo‗jaligida zamonaviy 

axborot-kommunikatsiya texnologiyalarini keng joriy etish bo‗yicha kompleks chora-

tadbirlar amalga oshirilmoqda. 

 

O‗zbekistonni rivojlantirishning yangi bosqichiga, ya‘ni raqamli hukumatga 

o‗tish va raqamli jamiyat, mamlakatning barqaror ijtimoiyiqtisodiy, siyosiy va madaniy 

taraqqiyotini ta‘minlash, fuqarolarning turmush tarzini yaxshilash, insonlarning 

ehtiyojlari va erkin rivojlanishini qondirish uchun keng imkoniyatlar yaratishda 

raqamlashtirishning o‗rni beqiyosdir. Shu maqsadda O‗zbekiston Respublikasi 

Prezidentining 2020 yil 5 oktyabrdagi ―Raqamli O‗zbekiston-2030‖ strategiyasini 

tasdiqlash va uni samarali amalga oshirish chora tadbirlari tӯg‗risida‖gi PF-6079-sonli 

Farmoni qabul qilindi.  

Xulosa. Mamlakatimizda ―Raqamli O‗zbekiston - 2030‖ strategiyasiga muvofiq 

iqtisodiyot tarmoqlari va hududlarini raqamlashtirish, davlat axborot tizimlari va 

elektron xizmatlarni joriy etish, shuningdek, raqamli texnologiyalardan keng 

foydalanishni ta‘minlash bo‗yicha xalq ta‘limi, davlat xizmatlari, sud, moliya va bank 

tizimida kompleks chora-tadbirlar amalga oshirilishi ―Raqamli O‗zbekiston-2030‖ 

strategiyasini qabul qilishning asosiy yo‗nalishlaridan biri davlat va iqtisodiyotni 

boshqarishni raqamli o‗zgartirish, ularning ochiqligi va shaffofligini ta‘minlash uchun 

mos raqamli muhitni yaratish va rivojlantirish, zamonaviy axborot texnologiyalarini 

joriy etishdir. Mamlakatimiz iqtisodiyotidagi o‗zgarishlarning ―faollashtiruvchisi‖ 

bo‗lgan ikkita asosiy jarayon - bu raqamlashtirish ta‘siri ostida biznes strategiyasi va 

biznes jarayonlarida keng ko‗lamli o‗zgarishlarga sabab bo‘ladi.  

6. 26.10.2016 da qabul qilingan ―Erkin iqtisodiy zonalar faoliyatini     faollashtirish 

va kengaytirishga doir qo‗shimcha chora-tadbirlar to‗g‗risida‖ PF-4853 sonli Prezident 

farmoni. 

7.30.10.2018 da qabul qilingan ―Tovar bozorlarida savdoni yanada erkinlashtirish 

va raqobatni rivojlantirish chora-tadbirlari to‗g‗risida‖gi PF-5564 son Farmon. 

 8. 13.02.2020 yilda qabul qilingan ―O‗zbekiston Respublikasida chakana savdo 

qoidalarini hamda O‗zbekiston Respublikasida umumiy ovqatlanish mahsulotlarini 

(xizmatlarini) ishlab chiqarish va sotish qoidalarini tasdiqlash to‗g‗risida‖gi 75-son 

Vazirlar Mahkamasining qarori 

  


